
BASANG PAPEL INING TAMONG

ni Jose Jason L. Chancoco

Halat kan isip an duros

Ta ining kamot magatol,

Mahalnas na ining bertud.

Biglang an dila nagladop

Sa paghadok na suanoy,

Halat kan isip an duros.

Pagkadyut kaining libog

May hinang an tataramon,

Mahalnas na ining bertud.

Asin sa pagluwas-laog

An paghangos igwang sukol,

Halat kan isip an duros.

Igwang tugtog na kakugos

An tarom kan mga ungol,

Mahalnas na ining bertud.

Astang nagkupsit an ribok,

Basang papel ining tamong.

Halat kan isip an duros.

Mahalnas na ining bertud.

Salin sa Filipino

BASANG PAPEL ITONG TAMONG

Hintay ng isip ang simoy

Nang mangati itong kamay.

Nulo sa bertud ang apoy.

Biglang ang dila’y lumangoy

Sa paghalik na hukluban.

Hintay ng isip ang simoy.

Nang ang libog ay umalon

Pinawisan ang tayutay.

Nulo sa bertud ang apoy.

Sa pag-ahon at paglusong

Ay may sukat ang paghingal.

Hintay ng isip ang simoy.

Ang talim ng mga ungol

Ay may yapos na kundiman.

Nulo sa bertud ang apoy.

Basang papel itong tamong*

Nang tumilamsik ang ingay.

Hintay ng isip ang simoy.

Nulo sa bertud ang apoy.

*Tamong - kumot

Salin ng may-akda

